
“Муаммо: бизнесдан – мижозга” кейси

Савол:
– Бизнесдан – мижозга, яъни сотувчи ва мижоз ўртасидаги муаммо ҳақида тўхталмоқчиман. Масалан, авто эҳтиёт қисмларининг аниқ номини ҳар иккиси тушунмаяпти. Харидор ўз фикрини тушунтира олмаяпти, сотувчи эса харидор айтган муаммони. Шу ҳақида маълумот берсангиз?

Жавоб: 
– Чиндан ҳам ҳозирда бизда шу муаммо бор. Мижоз келяпти, масалан, ҳайдовчи. Харидор машинаси бузилгани учун эҳтиёт қисмни олиб кетиши керак. Лекин ўша маҳсулот номини айтиб беролмаяпти. Чунки айрим сотувчиларимиз ҳам маҳсулотни номини ўқишда ва айтишда муаммога учраяпти. Афсуски, малакали ходимлар йўқ. Бу фақат бизни соҳада эмас, чунки бизнинг соҳамизда ўқитадиган муассасанинг ўзи ҳам йўқ. Шунинг учун сотувдан озроқ хабари бор, машинани озми-кўпми тушунадиган одамни ишга қўйяпмиз. У эса эҳтиёт қисмларни тўлиқ тушунмайди. Ваҳоланки, биз компьютер базасига маҳсулотни киритиб қўйганмиз. Сотувчи эса харидор нимага эҳтиёжи борлигини аниқлаши зарур. Уни билиш учун эса савол бериши керак. Мана шу муаммо бўляпти бизда. 

[bookmark: _GoBack]Савол:
– Яъни сотувчи харидорга шундай савол бериши керакки, мижоз нима хоҳлаётгани ва унга нима кераклигини дарҳол аниқлаб олиши керак?

Жавоб:
– Ҳа, мана шу жараённи тезлаштиришимиз керак. Максимум 30 сонияда харидорнинг муаммосини аниқлашимиз, сотувчи ва мижоз ўртасида бир-бирини тушунмаслик муаммосини бартараф қилишимиз зарур. Агар буни ҳал қилмасак, бошқа харидорларни ҳам вақтини олиб қўямиз. 

Қадрли талабалар!
Муаммо бор. Унда буни ҳал қилиш учун нима қилиш керак?

Корхона бугунги кунда 6 минг турдан ортиқ маҳсулот сотади. Корхона ва унинг филиаллари сони 100 дан зиёд. Аммо корхона 2025 йилда ўз савдо марказлари сонини янада оширмоқчи. Хўш, бир вақтнинг ўзида корхона ҳам савдо марказлари, ҳам савдо ҳажмини ошириши учун ундаги сотувчиларнинг малакаси етишмаслигини инобатга олган ҳолда қандай таклиф берасиз? Корхона бир вақтнинг ўзида 6 минг турдан ортиқ маҳсулотни 100 дан зиёд савдо марказларида янги сотувчи ходимлар билан ташкил қила оладими? Янги ишга кирган ходим харидор билан тез тил топишиши, савдо ҳажми ортишига қандай ечим ва таклифлар берасиз?
image1.jpeg
timsoll




